
GOUVÈNÈ CUOMO ANONSE YON GRAN INISYATIV KI VIZE POU EKSPLORE 
REYIMAJINASYON KANAL ERIE ANTANKE YON KATALIZÈ POU DEVLÒPMAN 

EKONOMIK AK REZISTANS  
  
Gouvènè a pral Kreye yon Gwoup Travay Chaje pou Rekòmande Pi Bon Lide pou 

Revitalize Pasaj Kanal la  
  

Yon Nouvo Remokè Ki Resevwa Non Daprè Elizabeth Cady Stanton Pandan 
Ouvèti Kanal Rochester a  

  
  
Jodia Gouvènè Andrew M. Cuomo te anonse yon gran inisyativ ki vize pou egzamine 
Kanal Erie ki genyen 195 lane, kapab reyimajine pou XXIyèm syèk la pou estimile 
ekonomi lokal yo, pou enspire nouvo okazyon pou touris ak lwazi, ak pou ranfòse 
rezistans anviwònmantal nan vwa navigab istorik la. Youn nan pwen kle inisyativ sa a 
se Gwoup Travay Gouvènè a pou la (Remagine the Canal).  
  
"Pasaj Kanal Erie a se youn nan aktif anblematik New York yo epi rete yon motè 
ekonomik kle pou rejyon an ak eta a", Gouvènè Cuomo te deklare. "Kanal la te 
patisipe nan fè Eta New York la Empire State epi inisyativ sa a pral reyimajine l epi 
reyadapte l ak nouvèl itilizasyon nan kominote nò eta a, konsa ki pral kontribye nan vrè 
kwasans nò eta New York la."  
  
 "Sistèm Kanal New York la se pa sèlman yon destinasyon rekreyatif anblematik, men 
se yon pati esansyèl nan pase, prezan ak lavni ekonomi nou an", Gouvènè Adjwen 
Kathy Hochul, ki te fè anons lan jodia te deklare. "Pandan nou lanse sezon Kanal 
2019 la, nou lanse pwochen faz pou Reyimajine Kanal yo ak yon gwoup travay pou gide 
novo lide inovatè ak lide kouraje yo. Anplis, nou selebre wòl Kanal Erie a jwe nan 
sikilasyon lide pandan tout listwa nou an pandan n ap dedye yon nouvo veso nan lonè 
sifrajèt New York la Elizabeth Cady Stanton. Eritaj li antanke vwa prensipal ak aktivis 
dwa de vòt enspire nou jodia nan efò nou yo pou asire bon jan egalite pou tout fanm."  
  
Inisyativ inovatè Gouvènè a pral:  
  

• Idantifye nouvèl itilizasyon potansyèl pou Kanal Erie a ki vize pou 
amelyore kalite vi Nouyòkè yo  

• Evalye kouman Kanal Erie a kapab sipòte ak amelyore devlòpman 
ekonomik nan pasaj kanal la  

• Jwenn nouvo opòtinite pou amelyore lwazi ak touris nan Kanal Erie a  
• Evalye kouman Kanal Erie a kapab ede diminye enpak inondasyon ak 

anbouteyaj pou amelyore rezistans epi retabli ekosistèm nan kominote 
kanal yo  



• Idantifye opòtinite pou itilize enfrakstrikti Kanal Erie a pou elaji irigasyon 
pou fèm Lwès New York yo  

Pou ede reyalize objektif sa yo, Gouvènè Cuomo te kreye yon gwoup travay ki se yon 
kwasans Konpetisyon Reyimajine Kanal yo, ki te fèt lane pase pa Otorite Enèji New 
York (New York Power Authority) ak Canal Corporation New York la. Konpetisyon an te 
rekonpanse pi bon lide yo pou pèmèt kanal New York yo sèvi kòm yon motè devlòpman 
ekonomik oswa deklentche nouvo fòm lwazi. Gwoup travay sa a pral eksplore anpil lide 
konpetisyon an te deja pwodwi. Otorite Enèji New York travay nan Canal Corporation la 
kòm yon reprezantan.  
  
Gwoup travay la pral dirije pa Joanie Mahoney, direktè Otorite Thruway Eta New York 
(New York State Thruway Authority) ak ansyen Direktè Konte Onondaga ki pral sipèvize 
difizyon an nan Sant New York. Ansyen Gouvènè Adjwen Bob Duffy, pral sèvi antanke 
direktè adjwen rejyonal nan Lwès New York, pandan Joseph Martens, ansyen komisè 
Depatman Konsèvasyon Anviwònmantal la (Department of Environmental 
Conservation), pral sèvi antanke direktè adjwen nan Mohawk Valley. Yo pral anonse lòt 
manm yo nan semèn k ap vini yo.  
  
Epitou Konsèy la kapab evalye kouman enfrakstrikti kanal la kapab itilize pou ogmante 
fyablite ravitayman dlo nan fèm yo nan Lwès New York-- ki kondwi dlo apati Kanal la--
epi kapab pèmèt yo itilize lòt tèren pou agrikilti.  
  
Gwoup travay la pral ede pa Nelson A. Rockefeller Institute of Government, ki fè pati de 
Inivèsite Eta new York la (State University of New York). Li pral travay pou angaje pati 
enterese ak kominote kanal yo, yon pwosesis ki pral enkli yon seri reyinyon piblik nan 
eta a kote rezidan, pwopriyetè antrepriz ak lidè minisipal yo kapab founi kontribisyon 
sou fiti Kanal la.  
  
Inisyativ pou reyimajine a konstwi bon jan efò pa Gouvènè a pou envèsti nan pasaj 
kanal la, ki enkli Inisyativ Revitalizasyon Sant Vil la (Downtown Revitalization 
Initiative) ak Taste NY, ki genyen nouvo endistri, antrepriz ak lojman nan kominote 
kanal yo.  
  
Eksplwatasyon tout potansyèl kanal la pou atire plis touris ak lwazi se yon entèrè kle 
nan Inisyativ la. Genyen 1.6 milyon vwayaj ki fèt chak lane nan Wout Kanal Erie a, 
ansyen chemen alaj ki te itilize pa milèt ak cheval pou rale bak nan kòmansman kanal 
la. Santye a fè pati Santye Anpi Eta a (Empire State Trail) Gouvènè Cuomo a, ak longè 
1,207 kilomèt pral pi gran rezo santye itilizasyon miltip Eta a lè li fini nan fen lane 2020.  
  
Sezon navigasyon an nan Sistèm Kanal la, ki enkli kanal Erie, Cayuga-Seneca, 
Champlain ak Oswego, fonksyone apati jodia rive 16 Oktòb. Anviwon mwatye nan 
sistèm nan, ki enkli kèk pati nan Kanal Erie a, menmjan ak kanal Champlain ak Oswego 
yo, te ranvwaye ouvèti yo akoz sikilasyon gwo dlo ki soti nan gwo lapli ak fizyon nèj.  
  
Pou twazyèm lane konsekitif la, yo te siprime dwa pasaj la pou bato lwazi yo. Pou w 
jwenn plis enfòmasyon, vizite www.opdv.ny.gov.  
  

https://urldefense.proofpoint.com/v2/url?u=http-3A__www.canals.ny.gov_reimagine_home.html&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=3eVeaWSHNEG1-5PEX_vKYpoIRC0i7acHHO5FhItQ6nQ&e=
https://protect2.fireeye.com/url?k=a6638082-fa4776e3-a66179b7-0cc47a6d17e0-6d9b77f3ff0bacf9&u=https://urldefense.proofpoint.com/v2/url?u=https-3A__rockinst.org_&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=IWMgG9X64FmR1aCF7x_eOpYsWRsLK1IotX9OSMo2VeU&e=
https://urldefense.proofpoint.com/v2/url?u=https-3A__www.ny.gov_programs_downtown-2Drevitalization-2Dinitiative&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=ArAFn0XAzaGEmcLQs5n9ruUJOMaKu6H4WPWtjSVRHDs&e=
https://urldefense.proofpoint.com/v2/url?u=https-3A__www.ny.gov_programs_downtown-2Drevitalization-2Dinitiative&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=ArAFn0XAzaGEmcLQs5n9ruUJOMaKu6H4WPWtjSVRHDs&e=
https://urldefense.proofpoint.com/v2/url?u=https-3A__taste.ny.gov_&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=t33mWGM0lf1YYq8PfnH2fgTdv3zMC0UBPTM3qu47xEA&e=
https://urldefense.proofpoint.com/v2/url?u=https-3A__www.ny.gov_programs_empire-2Dstate-2Dtrail&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=z_yPTk9Q5vOMOjMWtsIBpPCGzw9NN8FveNeAbgiJwH4&e=
https://urldefense.proofpoint.com/v2/url?u=http-3A__www.canals.ny.gov&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=71EqhJByceBzS589KQBp5kZtZxhquVtL46PKZl9BZgs&s=c8Rb24zEggIuuDxEzeVVyLDYhHITY3jhQ3ShsV-EEw0&e=


Prezidan Empire State Development lan, Howard Zemsky, te deklare, 
"Reyaktivasyon ansyen rivaj endistriyèl yo te alimante yon kwasans ekonomik nan 
Nòdwès ak Sant litoral atlantik la. Konsa li toutafè apwopriye pou Kanal Erie a, ki pral 
chanje jwèt la pou ekonomi Eta New York la pandan ouvèti l--pral kontribye pou kreye 
travay ak opòtinite nan kominote yo menmjan ak riv yo".  
  
Komisè Pwovizwa Pak Eta yo, Erik Kulleseid, te deklare, "Pandan n ap apwoche fen 
Santye Eta Anpi a, posiblite pou etann ak pou amelyore aktivite lwazi pou kominote 
lokal ak vizite santye yo pandan n ap selebre ensfrakstrikti kanal la ak tè tèren vwazen 
yo vrèman anpil. Pa genyen anyen ki plis anblematik epi ki pale plis de sa ki ankouraje 
kwasans ekonomik New York la pase Kanal Erie a".  
  
Komisè Depatman Konsèvasyon Anviwònman an, Basil Seggos, te deklare, 
"Reyimajinasyon Kanal Erie a bay New York opòtinite inik pou redwi enpak inondasyon 
ak lòt menas anviwònmantal, pandan l ap kontribye similtaneman ak rediksyon emisyon 
kabòn nou yo epi ak reyalizasyon prensipal objectif prensipal Eta New York la pou redwi 
polisyon klimatik. Petèt dlo se resous ki pi gran epi ki pi enpòtan nan New York, epi lè 
nou jere l pou avantaj ak pwoteksyon kominote yo, sa pral ranfòse rezistans ak sofgad 
Nouyòkè yo".  
  
Komisè Depatman Agrikilti, Richard A. Ball, te deklare, "Kanal Erie a se yon sous 
dlo enpòtan pou yon pakèt fèm ki sitiye bò riv oksidantal li yo. Gwoup travay sa a ofri 
okazyon pou konsidere devlòpman itilizasyon kanal la pou minimize ris sechrès nan 
eksplwatasyon agrikòl nou yo ak sipòte pwodiksyon kilti gran valè yo, espesifikman fwi 
ak legim".  
  
Gil C. Quiniones, Prezidan ak Direktè Egzekitif Jeneral NYPA, te deklare, "Nou te 
konsidere konpetisyon an kòm pwen depa yon diskisyon anime sou lavni Kanal Erie a. 
New York beni ak anplis resous dlo, ki te soutni kwasans ekonomik eta a. Gras ak 
gwoup travay sa a, nou kapab egzamine nouvo fason enteresan pou itilize enfrakstrikti 
kontwòl dlo nou an epi wè kouman Kanal Erie a kapab ede reponn ak bezwen modèn 
kominote nò yo".  
  
"Genyen 147 kominote bò Kanal Erie a epi nou ta dwe fè tout sa nou kapab pou ede yo 
vin plis rezistan", Direktè Canal Corporation, Brian U. Stratton, te deklare. "Menmjan 
li te transfòme New York pandan ouvèti l, sa genyen 200 lane, Kanal Erie a kapab 
transfòme pou li kapab rete yon pyès esansyèl fabrik ki defini nò Eta New York la."  
  
"Yon gran pati New York nou konnen jodia te defini pa Kanal Erie a", Direktris 
operasyon SUNY College of Environmental Science and Forestry ak Prezidan 
Gwoup Travay Reyimajine Kanal yo, Joanie Mahoney, te deklare. "Pandan l ap 
apwoche twazyèm syèk li an, kounyeya se yon gran moman pou egzamine kouman 
pasaj kanal la kapab ede ogmante rezistans kominote yo, ofri nou ak okazyon rekreyatif 
pi bouste ekonomi kominotè yo li travèse yo. Kanal Erie a te toujou sous enspirasyon an 
epi pa genyen okenn dout nan sa."  
  
"Mwen onore pa nominasyon sa a de Gouvènè Cuomo pou sèvi antanke yon direktè 
rejyonal Reyimajine Kanal yo," Prezidan ak PDG Chanm Komès Greater Rochester a 
(Greater Rochester Chamber of Commerce), Bob Duffy, te deklare. "Kanal Erie a te 



kontribye nan deklentche esò ekonomi nò a epi rete yon pati enpòtan nan listwa New 
York. Inisyativ sa a pral idantifye mwayen pou sistèm kanal nou an pou sipòte ekonomi 
sa a kounyeya ak nan lavni".  
  
Ansyen Komisè Depatman Konsèvasyon Anviwòmantal la, Joe Martens, te 
deklare, "Kanal Erie a se youn nan resous kiltirèl anblematik ki pi enpòtan nan New 
York. Apre prèske de (2) syèk sèvis, li lè pou gade ak yon nouvo rega kouman Kanal la 
ap itilize epi kapab pi byen ede eta a ak kominote ki nan zòn riv li yo. Mwen vrèman 
kontan pou etidye fason trezò nasyonal sa a kapab ede abòde defi 21yèm syèk yo".  

